Amirka Na Jagorancin KoKarin Bayar Da
Ruwan Sha

A wannan makon, don mayar da hankali ga matsalolin samun ruwan sha, ga
miliyoyin jama’ar jihohin Rivers da Ebonyi, gwamnatin Kasar Amirka, tare da
hadin hannun Ma’aikatar Albarkatun Ruwa na Jihar Rivers, da Ma’aikatar Wadata
Abubuwan Jin Dadin Rayuwa ta Jihar Ebonyi, sun taimaka wa wadansu tarurrukan
Kara wa juna sani, game da kyautata bayar da ruwa a birane. Kusan ma’aikatan
gwamnati 200, suka yi gungu, domin tantauna Kalubalar aiwatar manufofin sake
fasalin bayar da ruwan sha. Sun kuma koyi masaniya da gano damar da za su
inganta albarkatun na ruwa, ga mazaunan dake jihohin biyu.

Matthew Burton, Darektan Ci Gaban Harkokin Tattalin Arziki da Muhalli, na
Hukumar BunKasa Ci Gaban Kasashen Duniya ta Amirka, (USAID), ya ce,
“Samar da ruwa mai tsabta, na iya ceto rayukan Kananan yara daga cututtuka, da
rasa rayukan, da inganta masaniya da kuma Kara bude damar samun abin
masarufi.” Burton ya ci gaba da cewa, “Zuba jari ga samar da ruwan, ba Karamin
alfanu ba ne, ga daukacin al’'umma.”

Jihohin na Rivers da Ebonyi, sun yunKura, matuKa, wajen sabunta bayar da ruwa, a
yankunan alKarya. Dokokin sabunta bayar da ruwan, a jihohin biyu, sun yi daidai
da irin yadda ake gudanarwa, a duniya, wajen inganta samar da kudade, da dogaro
da kai, da kuma bayyana yadda ake kashe kudaden da ake wadata abubuwan
kyautata jin dadin rayuwa.

Tun 2011, gwamnatin Amirka ke kashe kudade, a harkar ruwa, a Nijeriya, da
mayar da hankali kan inganta kulawa da albarkatun ruwan, da al’'umma da kuma
masu amfani da ruwan. An kuma shimfida wani KwakKwaran harsashen cimma
nasarar harkokin albarkatun ruwan, inda jihohin Ebonyi, da Rivers, da ma Bauchi,
suka gabatar da wani salon karbar kudaden sayar da ruwan, da inganta wayar da
kan jama’a, da ma kula da bututun bayar da ruwan, kazalika da duk wata tangarda.

Kodayake an kusa kammala wannan aikin, na yanzu, hukumar ta USAID, ta dage
wajen yin aiki da hukumomin bayar da kayayyakin kyautata jin dadin rayuwar, na
jihohi, a Nijeriya, na da su taimaka wa kasawar sauran bangarori, da magance duk
wani cikas na al’amurran ingantawa da kuma sassan samar da ruwan.



